
విశ్వంభర, కోదాడ : కోదాడ సబ్ డివిజన్ వ్యా-
ప్తంగా ఉన్న రౌడీ షీటర్లు , గంజాయి సేవించే -
వారు, అమ్మకం, రవాణాదారులు, అసాంఘిక 
కా ర్యక్రమాలకు పాల్పడే ప్రతి ఒక్కరు తమ 
పాత  అలవాట్లను మానుకుని సత్ప్రవర్తనతో 
ఆదర్శంగా జీవించాలని సూర్యాపేట‌‌ జిల్లా  ఎస్పీ 
నరసింహ హితవు పలికారు. శుక్ర‌‌వారం కోదాడ 
పబ్లిక్ క్లబ్ ఆడిటోరియంలో కోదాడ సబ్ డివిజన్ 
వ్యాప్తంగా ఉన్న రౌడీ షీటర్లు , మాదక ద్రవ్యాల -
కు అలవాటు పడిన యువతకు నిర్వహించిన 
కౌన్సిలింగ్‌‌కు ఆయన ముఖ్య అతిథిగా హాజరై 
మాట్లా డారు. తాత్కాలిక సుఖం కోసం చెడు 
అలవాట్లకు లోనై కుటుంబ సభ్యులను ఇబ్బంది 
పెడుతూ తమ జీవితాలను నాశనం చేసుకోవద్ద -
ని సూచించారు. తెలిసి తెలియక చేసిన తప్పుల-

ను సరిదిద్దేందుకు తామిచ్చే అవకాశాన్ని సద్వి-
నియోగం చేసుకోవాలన్నారు. రెండోసారి నేరం 
చేస్తే అనివార్యంగా పీడీ యాక్ట్ న‌‌మోదు చేస్తామ -
‌‌ని హెచ్చరించారు. సమాజ శాంతి భద్రతల‌‌ పరి -
రక్షణలో భాగస్వాములు కావాలని కోరారు. మా -
దకద్రవ్యాలకు అలవాటై భార్యా పిల్లలను వదిలే -
స్తే వారి బతుకులు ఎలా ఉంటాయో అవగతం 
చేసుకుని మంచి పౌరులుగా మారాలని ఉదాహ-
రణలతో వివరించారు. ఇటీవల సైబర్ నేరాలు 
పెరుగుతున్నాయని, ఆధార్ కార్డు  నంబర్ గాని 
బ్యాంక్ ఎకౌంట్ నంబర్ గాని ఇతర వ్యక్తిగత 
సమాచారాన్ని ఎవరికీ చెప్పవద్దన్నారు. తెల్లా రే -
కల్లా  లక్షల రూపాయలు సంపాదించుకోవచ్చని 
ఆన్‌‌లైన్‌‌లో వ్యాపారం చేసి ఆత్మహత్యలు చేసు-
కున్న సంఘటనలను ఆయన వివరిస్తూ వాటికి 

దూరంగా ఉండాలన్నారు. లక్కీ డ్రా అలాంటి 
మోసాలపై అప్రమత్తగా ఉండాలన్నారు. ప్రతి 
పౌరుడు యూనిఫామ్ లేని పోలీసేనని, అనుమా-
నాస్ప‌‌ద వ్యక్తులు తారసపడితే ఆ సమాచారాన్ని 
పోలీసులకు తెలియజేయాలన్నారు. వినాయక 
చవితి, దసరా, దీపావళితో పాటు పాటు అన్ని 
మతాలకు చెందిన పండుగలను వివాదాలకు 
తావు లేకుండా పరస్పర గౌరవంతో జరుపుకో -
వాలని సూచించారు. అవగాహన సదస్సుకు 
అధ్యక్షత వహించిన కోదాడ డీఎస్పీ శ్రీధర్ రెడ్డి 
భవిష్యత్‌‌లో నేరాలు చేయమని, మంచి ప్రవర్తన 
కలిగి ఉంటామని ప్రతిజ్ఞ చేయించారు. ఈ కా -
ర్య‌‌క్ర‌‌మంలో సీఐలు చరమందరాజు, ప్రతాప 
లింగం, శివ శంకర్ నాయక్, ఎస్ఐలు పాల్గొ -
న్నారు.

- కలెక్టర్ అద్వైత్ కుమార్ సింగ్
విశ్వంభర, మహబూబాబాద్ : మండల 
కేంద్రాలు, గ్రామ పంచాయతీ లు, వార్డు ల 
వారీగా విడుదల చేసిన ముసాయిదా ఓటరు 
జాబితా పై అభ్యంతరాలను  ఈ నెల 30 వరకు 
స్వీకరించడం జరుగుతుందని, అభ్యంతరాల 
పరిష్కారం అనంతరం వచ్చే నెల 2 న  వార్డు , 
గ్రామ పంచాయతీల వారీగా ఫోటోతో కూడిన 
తుది ఓటరు జాబితాను వెల్లడిస్తామని జిల్లా  
కలెక్టర్ అండ్ మెజిస్ట్రేట్ అద్వైత్ కుమార్ సింగ్, 
తెలిపారు. శుక్రవారం కలెక్టరేట్ లోని తన 
ఛాంబర్ లో జిల్లా  కలెక్టర్ అన్ని రాజకీయ పార్టీల 
ప్రతినిధులతో సమావేశం ఏర్పాటు చేశారు. ఈ 
సమావేశానికి స్థా నిక సంస్థల అదనపు కలెక్టర్ 
లెనిన్ వత్సల్ టోప్పో,రెవెన్యూ అదనపు కలెక్టర్  
కే.అనిల్ కుమార్, హాజరయ్యారు. ఈ సంద-
ర్భంగా కలెక్టర్ మాట్లా డుతూ.. రాష్ట్ర ఎన్నికల 
సంఘం ప్రకటించిన షెడ్యూల్ ప్రకారం జిల్లా -
లోని అన్ని పంచాయతీ కార్యాలయాల్లో  వార్డు ల 
వారీగా ముసాయిదా ఓటర్ల జాబితాను అనుస -
రించి ఓటర్లు , పోలింగ్ కేంద్రాల వివరాలను 

ఈ నెల 28 న ప్రదర్శించడం జరిగిందన్నారు. 
ముసాయిదా జాబితా, పోలింగ్ కేంద్రాల 
విషయంలో ఎలాంటి అభ్యంతరాలు ఉన్నా  ఈ 
నెల 30 వరకు స్వీకరించడం జరుగుతుందని, 
31న డీ పీ వో ఆధ్వర్యంలో అభ్యంతరాల పరి-
ష్కారం జరుగుతుందని, అనంతరం సెప్టెంబర్ 
2 న తుది ఓటరు జాబితాను  విడుదల చేస్తామని  
కలెక్టర్ తెలిపారు. ఈ నెల 30న( శనివారం ) 
మండల స్థా యిలో రాజకీయ పార్టీల ప్రతినిధు-
లతో సమావేశం ఏర్పాటు చేయడం జరుగు-
తుందని, ఆ సమావేశంలో పోలింగ్ కేంద్రాలు, 
ఓటరు జాబితా పై  అభ్యంతరాలు తెలపవచ్చని 

కలెక్టర్ తెలిపారు. వచ్చిన అభ్యంతరాలను ఈ 
నెల 31 న పరిష్కరించి తుది ఓటరు జాబితా 
విడుదల చేస్తామని ఇందుకు అన్ని రాజకీయ 
పార్టీలు సహకరించాలని ఆయన కోరారు. ఈ 
సమావేశంలో  డిపిఓ హరిప్రసాద్, డిఎల్పిఓ -
లు గంగాభవాని, పుల్లారా వు, బిజెపి కే శ్యామ్ 
సుందర్ శర్మ,, నగర అధ్యక్షుడు పోషల్ వినోద్, 
కాంగ్రెస్  సురేష్ నాయుడు, బిఆర్ఎస్  మారినేని 
వెంకన్న, నగర అధ్యక్షుడు సాగర్, టిడిపి కే రా -
మచంద్రరావు, సిపిఐ బి.విజయ సారధి, బి.ఎస్.
పి శివరాజ్, కలెక్టరేట్ పరిపాలన అధికారి 
పవన్ కుమార్, తదితరులు పాల్గొ న్నారు.

విశ్వంభర, రాప్తా డు : పరిటాల రవీంద్రకు మరణం లేదని.. 
ఆయన ప్రతి అభిమాని గుండె చప్పుడులో బ్రతికే ఉన్నారని 
రాప్తాడు ఎమ్మెల్యే పరిటాల సునీత, ధర్మవరం నియోజక -
వర్గ టిడిపి ఇన్ ఛార్జి పరిటాల శ్రీరామ్ అన్నారు. రామగిరి 
మండల కేంద్రంలో తెలుగుదేశం పార్టీ వ్యవస్థా పకులు ఎన్టీఆ-
ర్, మాజీ మంత్రి పరిటాల రవీంద్ర విగ్రహావిష్కరణ పండుగ 
వాతావరణలో జరిగింది. రాప్తాడు నియోజకవర్గంతో 
పాటు వివిధ ప్రాంతాల నుంచి తరలివచ్చిన వేలాదిమంది 
అభిమానుల మధ్య ఈ కార్యక్రమం అట్టహాసంగా సాగింది. 
ముందుగా పార్టీ కార్యాలయం వద్ద మెగా రక్తదాన శిబిరాన్ని 
నిర్వహించారు. ప‌‌రిటాల ర‌‌వీంద్ర మెమోరియ‌‌ల్ ట్రస్ట్ ఆధ్వ-
ర్యంలో ఎన్టీఆర్ ట్రస్ట్, ఇండియ‌‌న్ రెడ్ క్రాస్ సొసైటీ, అనంత -
‌‌పురం, హిందూపురం ప్రభుత్వ ఆసుప‌‌త్రుల స‌‌హ‌‌కారంతో 
రక్తదాన శిబిరం జరిగింది. ఈ శిబిరాన్ని ఎమ్మెల్యే పరిటాల 
సునీత, పరిటాల శ్రీరామ్ ప్రారంభించారు. అభిమానులు 
స్వచ్ఛందంగా తరలివచ్చి ఒక వెయ్యి యూనిట్లకు పైగా రక్త-
దానం చేశారు. ప్రతి ఒక్కర్నీ ఆప్యాయంగా పలుకరిస్తూ.. 
అభినందించారు. అలాగే బెంగళూరుకు చెందిన ఎం.ఎస్.
రామయ్య ఆసుపత్రి ఆధ్వర్యంలో వైద్య శిబిరం నిర్వహించా -
రు. వందలాది మందికి ఇక్కడ వివిధ రకాల పరీక్షలు నిర్వ -
హించి.. మందులు ఉచితంగా పంపిణీ చేశారు. అనంతరం 
రామగిరి పార్టీ కార్యాలయం వద్ద కాంస్య విగ్రహాల ఆవిష్క-
రణ జరిగింది. ఎమ్మెల్యే సునీత, శ్రీరామ్ భారీగా తరలివచ్చిన 
అభిమాన జనసందోహం నడుమ విగ్రహాల్ని ఆవిష్కరించా-

రు. అభిమానులు భారీ గజమాలను క్రేన్ సాయంతో ఎన్టీఆర్, 
పరిటాల రవి విగ్రహాలకు వేశారు. ఈ సందర్భంగా ఎమ్మెల్యే 
పరిటాల సునీత మాట్లా డుతూ పరిటాల రవీంద్ర విగ్రహాన్ని 
మా సొంత మండల కేంద్రంలో ఆవిష్కరించడం చాలా 
సంతోషంగా ఉందన్నారు. మాకు ఆరాధ్య దైవంగా భావించే 
ఎన్టీఆర్ విగ్రహంతో పాటు పరిటాల రవి విగ్రహాలు ఏర్పాటు 
చేయాలని చాలా రోజులుగా కార్యకర్తలు, అభిమానులు 
కోరుతున్నారన్నారు. వారి అభిష్టం మేరకే ఈ విగ్రహాలను 
ఆవిష్కరించినట్టు  చెప్పారు. ఈ కార్యక్రమానికి పెద్ద ఎత్తున 
తరలిరావడమే కాకుండా రక్తదానం చేయడం చూస్తుంటే.. 
పరిటాల రవి జనం గుండెల్లో  ఎంతగా గూడు కట్టు కున్నారో 
తెలుస్తోందన్నారు. రక్తదానం చేసిన ప్రతి అభిమానికి మా 
కుటుంబం తరుఫున కృతజ్ఞతలు చెబుతున్నట్టు  చెప్పారు. 
శనివారం రోజు పెనుకొండలో పరిటాల రవి కాంస్య విగ్రహా -
విష్కరణ జరుగుతోందని.. ఈ కార్యక్రమం కోసం ముందు -
కొచ్చిన మంత్రి సవితకు ప్రత్యేకంగా కృతజ్ఞతలు తెలిపారు. 

పెనుకొండ అంటే పరిటాల రవికి ఎంతో ఇష్టమైన ప్రాంతమ-
ని.. ఆయన ఆ రోజుల్లో  ఇక్కడ పెత్తందారులకు, భూస్వాము -
లకు వ్యతిరేకంగా చేసిన పోరాటాలు ఎవరూ మర్చిపోలేర -
న్నారు. అరాచకం రాజ్యమేలుతున్న సమయంలో పరిటాల 
రవి ఇక్కడ ప్రజల పక్షాన నిలబడ్డా రన్నారు. పరిటాల రవి 
ఆశయాలు ఎంతో గొప్పవని.. కానీ అలాంటి వ్యక్తి గురించి 
కొందరు విమర్శలు చేయడం వారి కుసంస్కారానికి ని-
దర్శనమన్నారు. ఎంతో మంది అన్నదాతలకు అండగా 
నిలిచారన్నారు. పేదింట పెళ్లిళ్లు  చేసి పెద్ద దిక్కుగా నిలబ -
డ్డా రన్నారు. వేల మందితో రక్తదానం చేయించి ప్రాణాలు 
కాపాడారన్నారు. పరిటాల రవి ఆశయాలను ఆయన 
కుమారులు పరిటాల శ్రీరామ్, సిద్ధా ర్థలు ముందుకు తీసుకె -
ళ్తున్నారన్నారు. మరోవైపు పరిటాల శ్రీరామ్ మాట్లా డుతూ 
పరిటాల రవిని అభిమానించే వారు ఎక్కడ ఉన్నా జయంతి 
వేడుకలు జరుపుకుంటున్నారన్నారు. ఆయన కొడుకుగా 
పుట్టడం ఎంతో గర్వంగా ఉందని.. కానీ తండ్రి ప్రేమ నాకు 

చిన్న వయసులోనే దూరమైందన్నారు. కానీ ఆ ప్రేమను 
వేలాది మంది అభిమానులు, కార్యకర్తలు మాకుటుంబాని -
కి అందించారన్నారు. మమ్మల్ని ముందుండి నేటికీ నడిపి-
స్తున్నారని.. వారికి జీవితాంతం రుణపడి ఉంటామన్నారు. 
పరిటాల రవి ఆరోజు పిలుపునిచ్చిన రక్తదాన యజ్ఞం నేటికీ 
ఇలా నిర్వఘ్నంగా సాగుతోందన్నారు. ఆయన ఇచ్చిన 
పిలుపుతో అభిమానులు ప్రతి జయంతి, వర్ధంతికి రక్తదాన 
శిబిరాలు నిర్వహిస్తున్నారన్నారు. ఇది ఎంతో మంది ప్రాణా -
లను నిలబెడుతోందన్నారు. నేను చిన్న వయసులోనే తండ్రికి 
దూరమయ్యానని.. అలాగే పరిటాల రవి కూడా తండ్రికి 
దూరమయ్యారన్నారు. ఆ తర్వాత ఆయనకు కొండపల్లి 
సీతారామయ్య, ఎన్టీఆర్ లు తండ్రి స్థా నంలో ముందుండి 
నడిపించారన్నారు. తాను తన తాత పరిటాల శ్రీరాములును 
చూడలేదని.. కానీ తాతగా భావించి ఎన్టీఆర్ ను పరిటాల 
రవీంద్ర ద్వారా చూశానన్నారు. పరిటాల రవి ఈ ప్రాంతం 
సస్యశ్యామలంగా ఉండాలని, కరవు లేకుండా వలసలు 
లేకుండా చూడాలని తపించారన్నారు. అది పరిటాల సునీత 
సాధించారని కానీ అది చూసి సంతోషించేందుకు పరిటాల 
రవీంద్ర లేకపోవడం బాధ కలిగిస్తోందన్నారు. తమ కట్టె 
కాలే వరకు తెలుగుదేశం పార్టీలో సైనికుల్లా  పని చేస్తామని.. 
ముఖ్యమంత్రి చంద్రబాబు, మంత్రి నారా లోకేష్ ఆశయాల 
కోసం నిలబడుతామని శ్రీరామ్ తెలిపారు. పెనుకొండ 
అంటే పరిటాల రవి.. పరిటాల రవి అంటే పెనుకొండ 
అనే ముద్ర ఉందని.. అలాంటి ప్రాంతంలో రవి విగ్రహం 
పెడుతుండటం సంతోషంగా ఉందన్నారు. ఇందుకు 
మంత్రి సవితకు తమ కుటుంబంతో పాటు పరిటాల రవి 
అభిమానుల తరుఫున ప్రత్యేకంగా కృతజ్ఞతలు తెలియజే -
శారు. పరిటాల రవి విగ్రహాల స్థా పన ద్వారా ఆయన ఈ 
ప్రాంతంలో చేసిన పోరాటాలు, పేదల పక్షాన నిలబడిన 
తీరు.. భావితరాలకు తెలియాలనే ఈ కార్యక్రమాలు చేస్తు -
న్నట్టు  శ్రీరామ్ తెలిపారు.

పరిటాల రవీంద్రకు మరణం లేదు..
మోడల్ స్కూల్లో  తెలుగు భాషా దినోత్సవం
విశ్వంభర, నెల్లికుదురు: నెల్లికుదురు మోడల్ స్కూల్లో  శుక్రవారం ప్రిన్సిపాల్ జి 
ఉపేందర్ రావు అధ్యక్షతన తెలుగు భాషా దినోత్సవం,జాతీయ క్రీడా దినోత్సవాల -
ను శుక్రవారం ఘనంగా జరుపుకున్నారు.గిడుగు రామమూర్తి తెలుగు భాష పట్ల 
నడిపిన వ్యవహారిక భాషా ఉద్యమం గురించి ప్రిన్సిపాల్ ఉపేందర్ రావు విద్యా -
ర్థు లకు వివరించారు. జాతీయ క్రీడా దినోత్సవం పై ధ్యాన్చంద్ గురించి ఫిజికల్ 
డైరెక్టర్ కొమురయ్య చెప్పారు.కార్యక్రమంలో పాఠశాల కళాశాల అధ్యాపకులు 
ఉపాధ్యాయిని ఉపాధ్యాయులు, విద్యార్థు లు పాల్గొ న్నారు.

ఘనంగా కుంకుమ పూజ
విశ్వంభర, అమీనాపురం : కేసముద్రం 
మున్సిపాలిటీ అమీనాపురంలో శ్రీ ధాత్రి 
రైతు సేవా సంఘం ఆధ్వర్యంలో నిర్వ-
హిస్తున్న గణపతి నవరాత్రి ఉత్సవాలలో 
భాగంగా శుక్రవారం సందర్భంగా  గు -
గ్గిళ్ల అరవిందా ఆచార్యుల ఆధ్వర్యంలో-
కుంకుమ పూజ కార్యక్రమం ఘనంగా 
నిర్వహించారు. అంబటి లక్ష్మి, సామ 
సృజన, లింగాల స్పందన, కళ్లెం మమత, 
కుసుమ స్వరూప, పాయిరాల సరోజన, కొనకటి రజిత, మంద జ్యోతి, మోడెం 
సుహాసిని, సింగంశెట్టి.విమల, పెండెం. నిర్మల, లాకావత్ మంగమ్మ, బాదావత్ 
మౌనిక, బొబ్బ. కవిత, షేకిడి పద్మ, కొనకటి.అరుణ, శ్వేతా యాదవ్, కుసుమ 
రాధిక, సింగిరెడ్డి. రమణ, కళ్లెం సౌమ్య.,కోడారి హైమ, లింగాల ఉపేంద్ర,,చె-
రుకు విజయ, వాంకుడోత్ జ్యోతి, సింగిరెడ్డి పద్మ, మడుపు .జయమ్మ,, మడుపు.
మణెమ్మ, కాడబోయిన సుభద్ర పాల్గొ న్నారు.

ఆటో యజమాని కొల్లూ రి వెంకటేశ్వర్లు ను 
సన్మానించిన  కోదాడ డిఎస్పీ శ్రీధర్ రెడ్డి

విశ్వంభర, కోదాడ : 
కోదాడ మండలం నల్ల -
బండగూడెం గ్రామానికి 
చెందిన కొల్లూరు  వెం-
కటేశ్వర్లు  (41) ఆటో 
నడుపుతూ జీవనోపాధి 
పొందుతున్నాడు. ఆ 
క్రమంలో నిన్న శుక్రవా -
రం రోజు హుజూర్నగర్ 
రోడ్డు  లో ఉన్నటువంటి అమృత హాస్పిటల్ వద్ద ఒక వృద్ధ మహిళని ఆటోలో 
ఎక్కించుకొని ఆ తదుపరి ఆమెను బస్టాప్లో   వదిలి వెళ్ళినాడు. ఆ మహిళ లక్ష 
రూపాయల నగదు గలిగిన బ్యాగును ఆటోలో మర్చిపోవడం జరిగింది. సదరు 
బ్యాగును గమనించిన కొల్లూరు  వెంకటేశ్వర్లు  నిజాయితీగా అట్టి బ్యాగును తిరిగి 
అ మహిళ దగ్గరికి వెళ్లి దాకుతో సహా నగదును తిరిగి ఇవ్వడం జరిగింది. స్వార్థం -
తో కూడిన సమాజంలో ఇటువంటివారు ఉండటం చాలా అరుదు.  ఇలాంటి 
వ్యక్తికీ నిస్వార్ధంగా నిజాయితీగా తనకు దొరికిన లక్ష రూపాయల నగదును 
తిరిగి యజమానికి అప్పగించిన కొల్లూరు  వెంకటేశ్వర్లు  ని కోదాడ డి.ఎస్.పి శ్రీ 
ఎం శ్రీధర్ రెడ్డి వ్యక్తిగతంగా తన కార్యాలయానికి ఆహ్వానించి వారి కుటుంబ 
సభ్యులకు సమక్షంలో సన్మానించి అభినందించారు. కోదాడ ప్రజలు సదరు వెం -
కటేశ్వర్లు  ఆటో నెంబర్ TS 04 UC 8998 లో  ప్రయాణం చేసి తనకు తగిన  
గుర్తింపును ఇచ్చి గౌరవించుకోవాల్సిన అవసరం ఎంతైనా ఉంది అని డీఎస్పీ 
శ్రీధర్ రెడ్డి తన వ్యక్తిగత అభిప్రాయాన్ని వ్యక్తం చేశారు.

ఘనంగా జాతీయ క్రీడా, 
తెలుగు భాషా దినోత్సవ వేడుకలు

విశ్వంభర, అనంతగిరి 
: మండల పరిధిలోని 
శాంతినగర్ ఉన్నత 
పాఠశాలలో జాతీయ 
క్రీడా,తెలుగు భాషా ది-
నోత్సవాన్ని శుక్రవారం 
ఘ‌‌నంగా నిర్వహించారు.ఈ సందర్భంగా గిడుగు రామ్మూర్తి పంతులు,ధ్యాన్ 
చంద్ చిత్రపటాలకు పూలమాలు వేసి జయంతి వేడుకలు నిర్వహించారు.ఈ 
సందర్భంగా హెచ్ఎం పురుషోత్తమరావు మాట్లా డుతూ తెలుగు భాష ఔన్నత్యం, 
ప్రశస్థి,తెలుగు సాహిత్యాన్ని వ్యవహారిక భాషలో రాయ‌‌డానికి గిడుగు రామ్మూర్తి 
విశేష కృషి చేసిన‌‌ట్లు  కొనియాడారు.అలాగే భారతదేశం తరఫున వరుసగా 3 
ఒలింపిక్ క్రీడల్లో  బంగారు పతకాలు సాధించి పెట్టి, భారత హాకీ స్వర్ణ యుగానికి 
ధ్యాన్ చంద్ నాంది పలికారన్నారు.మహనీయుల కృషి,పట్టు దలను ఆదర్శంగా 
తీసుకోవాలన్నారు.విద్యార్థు లంతా ధ్యాన్ చంద్‌‌ని ఆదర్శంగా తీసుకుని క్రీడల్లో  
తద్వారా జీవితంలో ఉన్నత స్థా యిని చేరుకోవాల‌‌ని ఆకాంక్షించారు. ఈ కార్య -
క్రమంలో ఉపాధ్యాయునీ, ఉపాధ్యాయులు జయ, వాహిని, మాధవి, శ్రీధర్, 
గురుస్వామి, గోవింద్ రెడ్డి, హర్షవర్ధన్, శ్రీనివాస్, రవి, లింగయ్య, విద్యార్థిని 
విద్యార్థు లు పాల్గొ న్నారు.

అవాంఛనీయ ఘటనలకు తావులేకుండా... 
అపశృతులు దొర్లకుండా గణేష్ నిమజ్జనం చేపట్టం డి

ఎస్పీ పి.జగదీష్

విశ్వంభర, అనంతపురం : రాచానపల్లి, పంపనూరు సమీపంలోని వినాయక 
నిమజ్జనం ప్రాంతాలను  సందర్శించిన జిల్లా  ఎస్పీ అవాంఛనీయ ఘటనలకు 
తావులేకుండా అపశృతులు దొర్లకుండా గణేష్ నిమజ్జనం కార్యక్రమాన్ని పూర్తీ 
చేయాలని జిల్లా  ఎస్పీ పి.జగదీష్ సూచించారు. శుక్రవారం ఆయన రాచానపల్లి 
మరియు పంపనూరు సమీపంలోని వినాయక నిమజ్జనం ప్రాంతాలను జిల్లా  
ఎస్పీ సందర్శించారు. గణేష్ ప్రతిమలను కాలువ నీటిలో నిమజ్జనం చేయడా-
న్ని పర్యవేక్షించారు. ఎలాంటి ఘటనలకు జరుగకుండా పకడ్బందీ చర్యలు 
చేపట్టా లని పోలీసు అధికారులకు పలు సూచనలు చేశారు. ముఖ్యంగా నిమ-
జ్జనం ప్రాంతాలలో వృద్ధు లు, పిల్లలు లేకుండా జాగ్రత్తలు తీసుకోవాలన్నారు. 
ఆ ప్రాంతంలో విద్యుత్ సరఫరా ఉండేలా చూడాలన్నారు. నిమజ్జన ప్రక్రియకు 
ఎలాంటి ఆటంకం లేకుండా విద్యుద్దీపాలు ఏర్పాటు చేయాలని ఆదేశించారు. 
బారికేడ్లు  ఏర్పాటు చేయడం తో పాటు గజ ఈతగాళ్లను అందుబాటులో ఉండేలా 
జాగ్రత్తలు తీసుకోవాలని సూచించారు. ఆ రహదారి గుండా వెళ్లే వాహనాలకు 
ఇబ్బందులు కల్గకుండా జాగ్రత్తలు తీసుకోవాలన్నారు. ఇతర ప్రభుత్వ శాఖల 
అధికారులు, సిబ్బందితో సమన్వయం చేసుకుని విధులు నిర్వర్తించాలని 
సూచించారు. జిల్లా  ఎస్పీ పి.జగదీష్ వెంట అనంతపురం రూరల్ సి.ఐ శేఖర్ , 
పీఎస్సై సాయి, తదితరులు వెళ్లారు .

వినాయక నిమజ్జన కేంద్రాలను పరిశీలించిన 
సబ్ కలెక్టర్ నారాయణ అమిత్, డిఎస్పి రాజశేఖర్ రాజు

విశ్వంభర, మిర్యాలగూడ : డివిజన్ పరిధిలోని వినాయక నిమజ్జ కేంద్రాలను మిర్యాలగూడ సబ్ 
కలెక్టర్ నారాయణ్ అమిత్,  మిర్యాలగూడ, డి.ఎస్.పి రాజశేఖర్ రాజు మిర్యాలగూడ గారితో 
కలిసి శుక్రవారం రోజున మిర్యాలగూడ డివిజన్ పరిధిలోని గల 1)దామరచర్ల మండలం వాడ -
పల్లి, 2) వేములపల్లి మండలం వేములపల్లి గ్రామం, 3) అనుముల మండలం 14 మైల్ గ్రామం 
మరియు 4) పెద్దవూర మండలం దయ్యల గండి (నాగార్జు నసాగర్) నందు ఏర్పాటు చేసిన 
అన్ని గణేష్ నిమజ్జన కేంద్రాలను సందర్శించి నిమజ్జన కార్యక్రమం సజావుగా సాగేందుకు 
చేసిన ఏర్పాట్లను పరిశీలించారు. ఇందులో భాగంగా పారిశుధ్యం, తాగునీరు, లైటింగ్, బారికే -
డింగ్, ట్రాఫిక్ నియంత్రణ మరియు భద్రతా ఏర్పాట్లను  సబ్-కలెక్టర్  సమీక్షించారు. ఈ సంద-
ర్భంగా, జనసమూహ నిర్వహణ కోసం పోలీసు సిబ్బందిని, అత్యవసర అవసరాల కోసం వైద్య 
బృందాలను, నిరంతర విద్యుత్ సరఫరాను, తగినంత పారిశుద్ధ్య చర్యలను సక్రమంగా అమలు 
చేయాలని  సబ్-కలెక్టర్ సంబంధిత అధికారులను ఆదేశించారు. గణేష్ నిమజ్జనాలను శాంతి -
యుతంగా మరియు ప్రజలకు అసౌకర్యం లేకుండా జరిగేలా అన్ని విభాగాలు సమన్వయంతో 
పనిచేయాలని అధికారులకు తెలిపారు. సంబంధిత మండలాల తహసీల్దా ర్లు , ఎంపీడీఓలు, 
మున్సిపల్ కమిషనర్లు , పోలీస్ సిబ్బంది మరియు వైద్య, విద్యుత్, ఆర్ అండ్ బి శాఖ సిబ్బంది 
హాజర‌‌య్యారు. ఈ కార్యక్రమంలో అధికారులు, నాయకులు ప్రజలు పాల్గొ న్నారు.

యూరియా కోసం రైతులు ఆందోళన చెందవద్దు
జిల్లా  వ్యవసాయ అధికారి రాజారత్నం

విశ్వంభర, పరిగి : పట్టణంలోని 
వ్యవసాయ కార్యాలయంలో విలేక-
రుల సమావేశాన్ని నిర్వహించారు. 
ఈ సందర్భంగా జిల్లా  వ్యవసాయ 
అధికారి రాజరత్నం మాట్లా డు -
తూ.. యూరియా దొరకదే మో 
అని రైతులు అపోహలకు గురి కావద్దని తెలిపారు. యూరియా గురించి రైతులు ఆందోళన 
చెందవలసిన అవసరం లేదని, అధిక మొత్తంలో యూరియా ని కొని నిల్వ చేసుకోవద్దని, పరిగి 
మండలంలో వివిధ షాపుల్లో  1151 బస్తాలు అందుబాటులో ఉన్నాయని తెలిపారు. ప్రభుత్వం 
నిర్దేశించిన ధరకే యూరియా బస్తాలలో రైతులకు విక్రయించాలని తెలిపారు. ఎక్కువ ధరకు 
విక్రయించినట్లు  ఎవరైనా తెలియజేసే అట్టి షాపులపై చట్టపరమైన చర్యలు తీసుకుంటామన్నా -
రు.  ఫర్టిలైజర్ షాప్ యజమానులు రైతులకు ఎలాంటి ఇబ్బందులు కలగకుండా యూరియా 
ప్రభుత్వం నిర్దేశించిన ధరకే అమ్మాలని తెలిపారు. ఈ కార్యక్రమంలో  ఏ డి ఏ లక్ష్మీ కుమారి, 
మండల అగ్రికల్చర్ ఆఫీసర్ రజిత, ఆత్మ కమిటీ చైర్మన్ శ్రీనివాస్ రెడ్డి, మార్కెట్ కమిటీ వైస్ 
చైర్మన్ అయుబ్, కాంగ్రెస్ నాయకులు ఆనందం తదితరులు పాల్గొ న్నారు.

గణేష్  మండపాల వద్ద కుంకుమ పూజలు
విశ్వంభర, కోదాడ : మూడవరో -
జు పట్టణంలోని గోపిరెడ్డి నగర్ 
గణేష్ ఉత్సవ కమిటీ ఆధ్వర్యం-
లో మండపం వద్ద మహిళలకు 
కుంకుమ పూజా కార్యక్రమాలు 
ఏర్పాటు చేశారు ఆ కార్యక్రమంలో 
మహిళలు అధిక సంఖ్యలో పాల్గొ ని పూజా కార్యక్రమాన్ని ఘనంగా నిర్వహించారు. ఈ కార్యక్ర -
మంలో కమిటీ అధ్యక్షులు రెడ్డి మల్ల వెంకటరెడ్డి, ఉపాధ్యక్షుడు రావెళ్ల కృష్ణారా వు, ప్రధాన కార్యద-
ర్శి బాడిషా రామారావు, కమిటీ సభ్యులు ఎర్రసాని మహేష్ రెడ్డి, పెద్దిరెడ్డి రవీందర్ రెడ్డి, అంబురి 
వెంకటరెడ్డి, వాచేపల్లి వెంకటేశ్వర రెడ్డి, గడ్డం వెంకట్ రెడ్డి, గాయం బ్రహ్మానంద రెడ్డి, పింగళి 
వెంకటేశ్వర్ రెడ్డి, యర్ర సాని వెంకటరెడ్డి, పరిపూర్ణ చారి తదితరులు భక్తులు పెద్దలు పాల్గొ న్నారు.

నేరాలపై అవగాహన కల్పించిన ఎస్పీ నరసింహ

పోలింగ్ కేంద్రాల రూపకల్పనకు రాజకీయ పార్టీలు సహకరించాలి

	 ఆయన ప్రతి గుండెలో బ్రతికే ఉన్నారు
	 పరిటాల రవి ఆశయాల్ని శ్రీరామ్, 

సిద్ధా ర్థ ముందుకు తీసుకెళ్తున్నా రు : 
ఎమ్మెల్యే పరిటాల సునీత

	 చట్టా ల పట్ల  ప్రతి ఒక్కరికి 
అవగాహన కలిగి వుండాలి

	 రెండోసారి కూడా నేరం చేస్తే 
పిడి యాక్ట్

	 సైబర్ నేరాల పట్ల  
అప్రమత్తంగా ఉండాలి

	 అన్ని మతాల పండుగలను 
పరస్పర గౌరవంతో 
జరుపుకోవాలి

విశ్వంభర, శంషాబాద్ : గోల్కొండ కోటను ఏలిన బహుజన విప్లవ వీరుడు 
సర్దా ర్ సర్వాయి పాపన్న గౌడ్ అని రాజేంద్రనగర్ ఎమ్మెల్యే ప్రకాష్ గౌడ్ 
అన్నారు.  శంషాబాద్ మండల పరిధిలోని నానాజీపూర్ గ్రామంలో గౌడ 
సంఘం ఆధ్వర్యంలో నూతనంగా ఏర్పాటు చేసినటువంటి బహుజన 
విప్లవ వీరుడు గోల్కొండ సింహం సర్దా ర్ సర్వాయి పాపన్న గౌడ్ విగ్ర -
హాన్ని శుక్రవారం రాజేంద్రనగర్ నియోజకవర్గం ఎమ్మెల్యే ప్రకాష్ గౌడ్ 
ఆవిష్కరించారు. అనంతరం ఎమ్మెల్యే ప్రకాష్ గౌడ్ మాట్లా డుతూ అణ -
గారిన  వర్గా లు బహుజనల ఐక్యత కోసం పోరాడినటువంటి నాయకులు 
గోల్కొండ కోటను ఏలినటువంటి వీరులు మహారాజులు శ్రీ శ్రీ సర్దా ర్ 
సర్వాయి పాపన్న గౌడ్, నిరుపేద కుటుంబంలో పుట్టి బహుజనుల 
చైతన్యం కోసం ఎంతో త్యాగం చేసినటువంటి మహనీయులు అని కొని-
యాడారు. ఈ కార్యక్రమంలో  మాజీ జెడ్పిటిసి శ్రీమతి శ్రీ నీరటి తన్వి రాజు 
ముదిరాజ్, నానాజీపూర్ గౌడ్ సంఘం అధ్యక్షుడు నారాయణ గౌడ్, మాజీ 
గౌడ్ సంగం అధ్యక్షుడు రమేష్ గౌడ్, ప్రధాన కార్యదర్శి విఠలయ్య గౌడ్, 
గౌడ్ సంఘం ఉపాధ్యక్షుడు జనార్ధన్ గౌడ్, మాజీ ఉపసర్పంచ్ లింగం 

గౌడ్, సిద్దేశ్వర్, రామస్వామి, పి శ్రీరాములు, బి లక్ష్మయ్య, పి జగదీష్ 
గౌడ్, గౌడ్ సంగం  సభ్యులు, గ్రామస్తులు వివిధ పార్టీల నాయకులు పా-
ల్గొ న్నారు.

గోల్కొండ కోటను ఏలిన బహుజన విప్లవ వీరుడు సర్దా ర్ సర్వాయి పాపన్న గౌడ్
	 రాజేంద్రనగర్ ఎమ్మెల్యే ప్రకాష్ గౌడ్

షాబాద్ మండల పరిధిలో-
ని నాగర్ గూడ గ్రామంలో 
రిపోర్టర్ పూర్ణచందర్ 
గుప్తా  జన్మదిన సందర్భంగా 
ఆయనకు శుభాకాంక్ష-
లు తెలిపిన సర్దా ర్ నగర్ 
మార్కెట్ కమిటీ డైరెక్టర్ 
శ్రీ రామ్ రెడ్డి కాంగ్రెస్ 
సీనియర్ నాయకుడు 
వేణుగోపాల్ తదితరులు 
పాల్గొ న్నారు.
- విశ్వంభర, షాబాద్


